
	REPUBLIKA E KOSOVËS

REPUBLIKA KOSOVA – REPUBLIC OF KOSOVO

	GJYKATA THEMELORE  PEJË

OSNOVNI SUD PEĆ – BASIC COURT  PEJA



P.nr.73/17
NË EMËR TË POPULLIT

GJYKATA THEMELORE NË PEJË-Departamenti i përgjithshëm, me gjyqtaren e vetme gjykues Florije Zatriqi, me pjesëmarrjen e sekretares juridike Bute Noci në çështjen juridiko penale kundër të akuzuarit M M nga Peja, rruga “M B”, nr.., për shkak se kishte për të kryer vepër penale kanosja nga neni 185 par.2 të KPRK-së, sipas aktakuzës së Prokurorisë Themelore në Pejë-Departamenti për krime të përgjithshme PP.II.nr.1923/16 të datës 17.01.2016, pas mbajtjes së shqyrtimit gjyqësor me datë 19.03.2018, në prezencë të Prokurorit të shtetit Agron Galani, të akuzuarit M M, pala e dëmtuar T M, përfaqësuesi i autorizuar i saj av.Arben Kelmendi nga Peja sipas autorizimit nga Zyra për ndihmë juridike, si dhe mbrojtësja e viktimave Saime Sylaj të njëjtën ditë mori dhe botërisht shpalli këtë:
A K T GJ Y K I M 

Kundër të akuzuarit:
M M, i lindur me datë ..... në fshatin J e L, K Pejë, tani me vendbanim në P,, rruga “M B”, nr.., i biri i M dhe i nënës D e gjinisë R, ka të kryer shkollën fillore, i pa punë, invalid i luftës, i divorcuar, baba i katër fëmijëve, i gjendjes së dobët ekonomike, i identifikuar në bazë të letërnjoftimit me numër........,lëshuar nga MPB Prishtinë, shqiptarë, shtetas i Republikës së Kosovës.
Konform nenit 363 par.1 të KPPK-së.

REFUZOHET AKTAKUZA

Gjëja se:
I akuzuari M M
Me datë 06.06.2016, në kohë të pa caktuar, në Pejë, me qëllim të frikësimit apo shkaktimit të ankthit, me fjalë, seriozisht e kanos bashkëshorten e tij, këtu të dëmtuarën T.M, në atë mënyrë që i pandehuri duke qenë në vuajte të dënimit, për shkak të ushtrimit të dhunës në familje, e fton të dëmtuarën në telefon në numrin ....... me çrast të njëjtës i drejtohet me fajlët “eja nxjerrëm nga burgu se nëse nuk vjen kur të dal prej ktuhit kam me ju mbyt të tanve, e po ashtu edhe shtëpinë e vëllezërve kam me jau djeg”,
-Me çka kishte për të kryer vepër penale, Kanosja nga neni 185 par.2 të KPRK-së.
Për shkak të heqjes dorë të përfaqësuesit të palës së dëmtuar, të dëmtuarës T M si dhe të prokurorit të shtetit nga aktakuza në shqyrtim gjyqësor.

Shpenzimet e procedurës penale bien në bare të mjeteve buxhetore të kësaj gjykate.

A r s y e t i m 

Prokuroria Themelore në Pejë- Departamenti për krime të përgjithshme ka ngritë aktakuzë                   PP.II.nr.1923/16 të datës 17.01.2016, ndaj të akuzuarit M M nga Peja, rruga “M B”, nr.., për vepër penale Kanosja nga neni 185 par.2 të KPRK-së.
Në shqyrtimin gjyqësor  të mbajtur me datë 19.03.2018 para fillimit të vazhdimit të shqyrtimit gjyqësor, përfaqësuesi i palës së dëmtuar av.Arben Kelmendi ka deklaruar se pas konsultimit paraprak me palën e dëmtuar T.M, e njëjta është dakord që të tërhiqet nga ndjekja penale dhe se nuk i bashkëngjitet ndjekjes penale për të pandehurin M.M.

Pala e dëmtuar T M në shqyrtimin gjyqësor ka deklaruar se e përkrah fjalën e përfaqësuesit të saj, njëherit deklaron se tërhiqet nga ndjekja penale ndaj këtu të pandehurit dhe lidhur me ketë çështje penale nuk dëshiron që i njëjti të ndiqet penalisht.
Prokurori i shtetit në shqyrtimin gjyqësor ka deklaruar se meqenëse pala e dëmtuar ka hjekur dorë nga ndjekja penale, si prokuror i shtetit hjek dorë nga ndjekja penale ndaj të akuzuarit M M, duke pas parasysh se procedura për vepër penale të kanosjes nga neni 185 par.2 të KPRK-së, fillohet me propozim të palës së dëmtuar.
Kundër të akuzuarit të lartcekur gjykata në kuptim të nenit 363  par. 1 të KPPK-së,  vendosi si në dispozitiv të këtij aktgjykimi, meqenëse prokurori i shtetit hoqi dorë  nga aktakuza                                 PP.II.nr.1923/16 të datës 17.01.2016 dhe nga ndjekja penale ndaj të akuzuarit M M.

Shpenzimet e procedurës penale bien në barrë të mjeteve buxhetore të kësaj gjykate konform nenit  454 par.1 të KPPK-së.

Nga sa u tha më lartë u vendos si në dispozitiv të këtij aktgjykimi.

NGA GJYKATA THEMELORE NË PEJË-Departamenti i përgjithshëm, P.nr.73/17.

Sekretarja Juridike                                                                                   Gj y q t a r j a 
Bute Noci  
                 Florije Zatriqi

KËSHILLË JURIDIKE:

Kundër këtij aktgjykimi është e lejuar

ankesa në afat prej 15 ditësh, nga dita 

e marrjes, Gjykatës së Apelit në Prishtinë,

e nëpërmjet të kësaj gjykate. 
Faqe 2 nga 3

